
Na osnovu Poglavlja 16. - Mediji u izbornoj kampanji, Izbornog zakona BiH, Pravilnika Centralne izborne 

komisije BiH o medijskom predstavljanju političkih subjekata u periodu od dana raspisivanja izbora do 
dana održavanja izbora i Pravila i propisa Regulatorne agencije za komunikacije, JP RTV 7 d.o.o. Tuzla - 

program Radio Tuzle i Televizije 7, donosi: 

   

P R A V I L A 

o medijskom predstavljanju  političkih subjekata u JP RTV 7 d.o.o. Tuzla 

program Radio Tuzle i Televizije 7, u periodu trajanja izborne kampanje za  
Lokalne izbore 2024. godine 

   
Uvodne napomene: 

JP RTV 7 Tuzla – program Radio Tuzle i Televizije 7, će pravedno, profesionalno i stručno pratiti izborne 
aktivnosti, uz dosljedno poštivanje novinarskog kodeksa, te općeprihvaćenih demokratskih principa i 

pravila, posebno osnovnog principa slobode izražavanja.  

Nijedan politički subjekt neće imati povlašten položaj u odnosu prema drugom političkom subjektu. 
Posebno će se  voditi računa da se principi uravnoteženosti, poštenja i nepristrasnosti poštuju u 

informativnim emisijama, naročito u emisijama aktuelnih vijesti, intervjuima, te u raspravama o aktuelnim 

političkim temama, poput okruglih stolova i slično, koje tematski nisu u direktnoj vezi sa izbornim 
aktivnostima političkih subjekata, ali bi mogle imati uticaj na raspoloženje birača.  

Informisanje o redovnim aktivnostima funkcionera na svim nivoima vlasti u okviru informativnih 

programa vršit će se bez direktnog ili indirektnog navođenja njihove kandidature na izborima i stranačke 

pripadnosti, kad god se radi o aktivnostima koje proizilaze iz zakonom utvrđenog djelokruga organa 
kojima pripadaju. 

                                  

Član 1. 
Pravila o medijskom predstavljanju političkih subjekata u periodu od dana službenog početka izborne 

kampanje do dana održavanja izbora, JP RTV 7 d.o.o Tuzla - program Radio Tuzle i Televizije 7, bliže 

uređuju primjenu odredbi Poglavlja 16. - Mediji u izbornoj kampanji Izbornog zakona BIH. 

  

Član 2. 
JP RTV 7 d.o.o. Tuzla - program Radio Tuzle i Televizije 7, pismenim putem će obavijestiti političke 

subjekte o terminima učešća u posebnim emisijama “Neposredno obraćanje”, što će poslužiti kao službeni 
dokument o  pravovremenom obavještavanju političkog subjekta. 

                                                   

Član 3. 
JP RTV 7 d.o.o. Tuzla - program Radio Tuzle i Televizije 7 će, na osnovu dosadašnje prakse, broja 

političkih subjekata i drugih relevantnih okolnosti, omogućiti svakom političkom subjektu, odnosno 

svakom nosiocu kandidatske liste političkog subjekta za Lokalne izbore za nivo Gradskog vijeća Tuzla,  

termin od 5 (pet) minuta neposrednog obraćanja  u izbornom programu RTV 7, u periodu izborne  
kampanje.  

   

Član 4. 
Svim političkim subjektima, JP RTV 7 d.o.o.Tuzla, u programu Radio Tuzle i Televizije 7, će se osigurati 

isto vrijeme za neposredno obraćanje.  

 

Član 5. 

Termini za emitovanje neposrednog obraćanja su utvrđeni u vremenu kada je vjerovatno da će ono biti 

dostupno najvećem dijelu javnosti.  

 

Član 6. 

Redoslijed učešća političkih subjekata u neposrednom obraćanju, JP RTV 7 d.o.o. Tuzla, program Radio 

Tuzle i Televizije 7, je utvrđen prema redoslijedu i rezultatima žrijeba obavljenog u Centralnoj izbornoj 
komisiji BiH od 25.07.2024. godine.  

 

 



Član 7. 

Jednom ustanovljeni termini u emisijama “Neposredno obraćanje” JP RTV 7 d.o.o. Tuzla, program Radio 
Tuzle i Televizije 7, ne mogu se mijenjati.  

Član 8. 

U periodu od dana službenog početka izborne kampanje do početka izborne šutnje, odnosno u periodu 30 
dana prije dana održavanja izbora, JP RTV 7 d.o.o. Tuzla, program Radio Tuzle i Televizije 7, omogućit 

će plaćeno političko oglašavanje.  

Član 9. 
Cijene političkog oglašavanja bit će iste za sve političke subjekte, a Cjenovnik će se dati na uvid RAK-u i 

ovjerenim političkim subjektima najkasnije 15 dana prije službenog početka izborne kampanje. Cijene 

političkog oglašavanja neće odstupati od cijena utvrđenih Cjenovnikom za pružanje komercijalnih usluga. 

 

Član 10. 

JP RTV 7 d.o.o. Tuzla, program Radio Tuzle i Televizije 7, odredila je termine za plaćeno političko 

oglašavanje (oglasi, javni pozivi, spotovi i bilo koji drugi vid promocije političkog subjekta), najkasnije 7 
(sedam) dana prije službenog početka izborne kampanje.  

Redoslijed emitovanja utvrđen za emisiju “Neposredna obraćanja”, a koji je utvrđen prema žrijebu 

Centralne izborne komisije obavljenom 25.07.2024. godine, će biti primjenjen i u redoslijedu emitovanja 
političkih oglasa. 

 

Član 11. 

Plaćena politička oglašavanja će se emitovati u periodu od 30 dana prije dana održavanja izbora. Plaćena 
politička oglašavanja neće biti emitovana neposredno prije, u toku ili neposredno poslije emisija vijesti 

(termin neposredno tumači se kao vremenski period od 15 minuta prije i nakon emitovanja vijesti). 

Plaćena politička oglašavanja u programima RTV 7 će se odvijati pod dopuštenim uslovima RAK-a koji 
se odnose na javne elektronske medije - 30 minuta sedmično po jednom političkom subjektu. 

 

Član 12. 

JP RTV 7 d.o.o. Tuzla će  odbiti objavu plaćenog političkog oglašavanja ako:  
a) oglašavanje nije naručeno putem narudžbe u pisanom obliku, 

b) oglašavanje ne zadovoljava tehničke i profesionalne standarde, 

c) oglašavanje uključuje bilo kakvu diskriminaciju ili predrasude na osnovu pola, rase, etničke  
pripadnosti, nacionalnosti, vjere ili uvjerenja, invalidnosti, posebnih potreba, dobi, seksualne 

orijentacije, društvenog porijekla, kao i svaki drugi sadržaj koji ima za svrhu ili posljedicu da bilo 

kojem licu onemogući ili ugrožava priznavanje, uživanje ili ostvarivanje na ravnopravnoj osnovi, 
njegovih prava i sloboda, 

d) se oglašavanjem ponižava, zastrašuje ili podstiče na mržnju, nasilje ili diskriminaciju protiv lica ili 

grupe na osnovu pola, rase, etničke pripadnosti, nacionalnosti, vjere ili uvjerenja, invalidnosti, 

posebnih potreba, dobi, seksualne orijentacije, društvenog porijekla ili na osnovu bilo koje druge 
okolnosti koja ima za svrhu ili posljedicu da bilo kojem licu onemogući ili ugrožava priznavanje, 

uživanje ili ostvarivanje na ravnopravnoj osnovi, njegovih prava i sloboda, 

e) oglašavanje uključuje zloupotrebu djece u političke svrhe u skladu sa međunarodnim standardima, i 
f) je oglašavanje u suprotnosti sa ostalim propisima Regulatorne agencije za komunikacije BiH. 

 

Član 13. 

JP RTV 7 osigurat će da plaćena politička oglašavanja budu jasno odvojena od preostalog programa i da 
ne ulaze u limit o dozvoljenom reklamnom vremenu koje je utvrdila Regulatorna agencija za 

komunikacije BiH. 

Član 14. 
JP RTV 7 d.o.o. Tuzla će narudžbe za plaćeno političko oglašavanje zaprimiti od političkih subjekata 

direktno, odnosno preko pravnih ili fizičkih lica koje politički subjekti za to ovlaste. Narudžbe sa 

sadržajem oglašavanja moraju se dostaviti najkasnije 48 sati prije emitovanja. 
Novčanu naknadu za usluge objavljivanja naručilac je dužan uplatiti unaprijed prema Cjenovniku  

plaćenog političkog oglašavanja JP RTV 7 d.o.o.Tuzla. 

  

 
 

 



Član 15. 

Ukoliko politički subjekti nisu u mogućnosti sami organizirati produkciju svojih političkih spotova, mogu 
takve usluge tražiti od JP RTV 7 d.o.o. Tuzla, za program radija i televizije. Takva usluga će biti 

naplaćena, a naknade koje se u tom slučaju naplaćuju, bit će jednake za sve političke subjekte na istom 

nivou usluga.  
 

Član 16. 

JP RTV 7 d.o.o. Tuzla, program radija i televizije, će najkasnije 7 (sedam) dana unaprijed poslati raspored 
planiranih političkih programa RAK-u. Sve izmjene planiranih programa ili političke emisije isplanirane u 

kratkom roku, bit će prijavljene RAK-u što je prije moguće.   

 

Član 17. 
JP RTV 7 Tuzla, program Radio Tuzle i Televizije 7, će u toku jedne sedmice, po principu 

izbalansiranosti, pratiti jednu konferenciju za novinare, jednu tribinu i jedan politički skup ili neku drugu 

izbornu aktivnost  jednog političkog subjekta i o njima izvještavati svakog dana, u emisiji “Izborni žurnal 
2024”, za koju će biti određen fiksni termin emitovanja u programina radija i televizije. Izvještaji sa 

pomenutih izbornih aktivnosti političkih subjekata neće biti duži  od jedne minute.        

U istom terminu će, po principu ravnopravnosti i izbalansiranosti,  biti emitovana i saopštenja za javnost u 
trajanju do (1) jedne minute. Zbog potrebne tehničke pripreme i izrade izvještaja ili saopštenja, u 

Izbornom žurnalu će biti emitovani sadržaji koji su tog dana stigli najkasnije do 17,00 sati. Poslije tog 

vremena, pristigli izvještaji ili saopštenja će biti emitovani u Izbornom žurnalu narednog dana. 

 

Član 18. 

JP RTV 7 d.o.o. Tuzla, program Radio Tuzle i Televizije 7, čuvat će detaljne zapise o vremenskom 

rasporedu emitovanja političkih oglašavanja, vremenskom rasporedu i sadržaju političkih programa, kao i  
pokrivanju političkih događaja i takve zapise davati na javni uvid. Izvještaji će se slati RAK-u svakog 

ponedjeljka za prethodnu sedmicu.  

 

Član 19. 
JP RTV 7 d.o.o.Tuzla, program Radio Tuzle i Televizije 7, će informisati o redovnim aktivnostima 

funkcionera na svim nivoima vlasti u okviru informativnog programa, bez navođenja njihove kandidature 

na izborima i  njihove stranačke pripadnosti, kad god se radi o aktivnostima koje proizilaze iz zakonom 
utvrđenog djelokruga organa kojima pripadaju. 

 

Član 20. 
JP RTV 7 d.o.o. Tuzla će u programu radija i televizije, besplatno i u potpunosti, objavljivati radio i tv 

spotove, saopćenja i informacije Centralne izborne komisije BiH kako bi birači bili informisani o svim 

aspektima izbornog procesa. 

  

Član 21. 

U periodu od 48 sati prije otvaranja biračkih mjesta pa do zatvaranja biračkih mjesta, u programu JP RTV 

7 d.o.o.Tuzla, neće se objavljivati rezultati istraživanja javnog mnjenja u vezi sa glasanjem i izborima. 
 

Član 22. 

U toku 24 sata prije otvaranja biračkih mjesta na teritoriji Bosne i Hercegovine u programu JP RTV 7 

d.o.o. Tuzla neće biti medijskog izvještavanja o bilo kakvoj aktivnosti koja se odnosi na političku i 
izbornu kampanju. 

 

  
Tuzla, 16.08.2024. godine 

Broj: 441/24 

 
    Direktor 

 

________________________ 

 Damir Ćilimković, dr.sci.oec. 

 


